
ᐃᓚᒋᐊᕈᑎ ᑮᓇᐅᔭᑦ ᐊᖏᖅᑕᐅᓯᒪᔪᑦ 
(ᐊᐅᓚᔾᔪᑎᓄᑦ ᒪᑭᒪᔾᔪᑎᓂᒡᓗ) ᐱᖁᔭᖅ, ᓈᓴᐅᑕ 1, 2025-ᒥᑦ 2026−ᒧᑦ 

(ᐊᖏᖅᑕᐅᔪᖅ ᓯᑎᐱᕆ 18, 2025) 
 

ᑕᐃᒪᐃᒻᒪᑦ ᓴᖅᑭᑕᐅᑎᓪᓗᒍ ᐅᖃᐅᓯᕆᔭᖓᓂ ᑲᒥᓯᓇ ᐊᒻᒪ ᓈᓚᐅᑦᑖᖅᓯᒪᔪᑦ ᐅᖃᐅᓯᐅᔪᑦ, 
ᐊᑭᖏᑦ ᐋᖅᑭᒃᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᔪᓂ ᑕᕝᕙᓂ ᐱᖁᔭᕐᒥᑦ ᐊᑭᓖᕆᐊᓖᑦ 
ᐊᐅᓚᔾᔪᑎᓄᑦ ᒪᑭᒪᔾᔪᑎᓂᒡᓗ ᐊᑭᓕᒃᓴᖏᓐᓂᒃ ᓄᓇᕗᑦ ᒐᕙᒪᖓᑕ ᐊᒻᒪ ᐊᓯᖏᑦ ᐱᔾᔪᑎᑦ 
ᓄᓇᕗᑦ ᒐᕙᒪᓂᖔᖅᑐᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ ᐃᓱᓕᓐᓂᐊᖅᑎᓗᒍ ᒫᔾᔨ 31, 2026−ᒥᑦ; 
 
ᑕᐃᒪᐃᒻᒪᑦ, ᑲᒥᓯᓇ ᓄᓇᕗᒻᒥᑦ, ᒪᓕᒐᓕᐅᕐᕕᖕᒥᑦ ᐅᖃᐅᔾᔨᖅᑕᐅᓗᓂᓗ ᐊᒻᒪ ᐊᖏᖅᑕᐅᓗᓂ, 
ᒪᓕᒐᓕᐅᖅᐳᑦ ᐅᑯᓂᖓ: 
 
ᑐᑭᖏᑦ 
1. ᑐᑭᖏᑦ ᐃᓚᖓ 1−ᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ ᑐᕌᖓᕗᖅ ᑕᕝᕙᓂ 
ᐱᖁᔭᕐᒥᑦ. 
 
ᑐᒃᓯᕋᖅᑕᐅᔪᑦ 
2. ᑖᓐᓇ ᐱᖁᔭᖅ ᑐᕌᖓᕗᖅ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ ᐃᓱᓕᓐᓂᐊᖅᑐᖅ 
ᒫᔾᔨ 31, 2026-ᒥᑦ. 
 
ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 
3. ᒪᓕᒡᓗᒍ ᐊᑭᖏᑦ ᐱᔪᓐᓇᕐᓂᖃᖅᑎᑕᐅᔪᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᐅᓚᔾᔪᑎᓄᑦ 
ᒪᑭᒪᔾᔪᑎᓂᒡᓗ) ᐱᖁᔭᖅ, 2025-ᒥᑦ 2026−ᒧᑦ, ᐅᑎᖅᑎᑕᐅᑐᐃᓐᓇᕆᐊᓖᑦ 
ᑮᓇᐅᔭᖅᑖᖑᕙᓪᓕᐊᔪᑦ ᑲᑎᖅᓱᖅᓯᒪᔪᓂ, ᒪᓕᒡᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖅ, 
ᐊᑭᖏᑦ ᐋᖅᑭᒃᓯᒪᔪᑦ ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑭᓲᓂᖏᑦ ᑮᓇᐅᔭᑦ ᐊᑐᖅᑐᒃᓴᑦ 
ᓇᓗᓇᐃᖅᓯᒪᔭᖏᓐᓃᑦᑐᑦ. 
 
ᐱᔾᔪᑎᖓ ᑮᓇᐅᔭᑦ ᐊᖏᖅᑕᐅᓯᒪᔪᑦ 
4. ᐊᑭᖏᑦ ᐋᖅᑭᒃᓯᒪᔪᑦ ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑭᓲᓂᖏᑦ ᑮᓇᐅᔭᑦ 
ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᔪᓂ ᐅᑎᖅᑎᑕᐅᑐᐃᓐᓇᕆᐊᓕᒃ ᑭᓯᐊᓂᑐᐊᖅ ᐱᔾᔪᑎᖏᓪᓗᒍ 
ᐊᑭᓕᖅᑕᐅᒃᐸᑕ ᐊᐅᓚᔾᔪᑎᑦ ᒪᑭᒪᔾᔪᑎᓪᓗ ᐊᑭᓕᒃᓴᖏᓐᓂᑦ ᓄᓇᕗᑦ ᒐᕙᒪᖓᓂ ᐊᒻᒪ ᐊᓯᖏᑦ 
ᐱᔾᔪᑎᖃᖅᑐᑦ ᓄᓇᕗᑦ ᒐᕙᒪᖓᓂᖔᖅᑐᓂ, ᒪᓕᒡᓗᒍ ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᔪᓂ. 
 
ᐊᑐᖅᑕᐅᖏᑦᑐᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 
5. ᐱᔾᔪᑎᖏᑦ ᐃᓚᖏᑦ 36 ᐊᒻᒪ 37−ᒥᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᒧᑦ ᐱᖁᔭᖅ, 
ᐱᔪᓐᓇᕐᓂᖃᖅᐳᖅ ᑕᕝᕙᓂ ᐱᖁᔭᕐᒥᑦ ᐊᐅᓚᔾᔪᑎᓄᑦ ᐊᑭᓕᐅᑏᑦ ᐱᔾᔪᑎᒋᓗᒋᑦ ᐊᒻᒪ ᐊᑭᖏᑦ 
ᐋᖅᑭᒃᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᓂ ᓇᓗᓇᐃᖅᑕᐅᓯᒪᔪᑦ ᐃᓱᓕᓐᓂᐊᖅᑐᖅ ᒫᔾᔨ 31, 2026-ᒥᑦ. 

ᑮᓇᐅᔭᓕᕆᓂᖅ 
6. ᐊᑭᖏᑦ ᐅᑎᖅᑎᑕᐅᓂᐊᖅᑐᖅ ᐱᔪᓐᓇᕐᓂᖏᑎᒍᑦ ᑕᕝᕙᓂ ᐱᖁᔭᕐᒥᑦ ᐊᑐᖅᑕᐅᒋᐊᓖᑦ 
ᑭᒃᑯᑐᐃᓐᓇᕐᓄᑦ ᑮᓇᐅᔭᒃᑯᕕᖏᓐᓂᑦ ᒪᓕᒡᓗᒍ ᐃᓚᖏᑦ 72 ᐊᒻᒪ 73−ᒥᑦ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐱᖁᔭᖓᓂ. 
 
ᐱᒋᐊᖅᑎᑕᐅᔪᖅ 
7. ᑖᓐᓇ ᐱᖁᔭᖅ ᐃᓱᒪᒋᔭᐅᕗᖅ ᐊᑐᓕᓚᐅᖅᓯᒪᔪᖅ ᐄᑉᐳ 1, 2025−ᒥᑦ. 

ᑮᓇᐅᔭᑦ ᐊᑐᖅᑐᒃᓴᑦ ᓇᓗᓇᐃᖅᑕᐅᓯᒪᔪᑦ 
 
ᐃᓚᒋᐊᕈᑎᑦ ᐊᑭᖏᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ ᐃᓱᓕᓐᓂᐊᖅᑐᖅ 

ᒫᔾᔨ 31, 2026−ᒥᑦ 
 
 
ᓂᕈᐊᖅᑕᐅᔪᖅ 1: ᐊᐅᓚᔾᔪᑎᓄᑦ ᒪᑭᒪᔾᔪᑎᓂᒡᓗ 
 
ᑭᓲᓂᖓ 
ᓈᓴᐅᑕ 

ᐱᔾᔪᑎᖓ  ᐊᑭᖓ 

    
1. ᐋᓐᓂᖃᕐᓇᖏᑦᑐᓕᕆᔨᒃᑯᑦ $ 5,000,000 
    
ᑲᑎᖦᖢᒋᑦ ᐊᐅᓚᔾᔪᑎᓄᑦ ᒪᑭᒪᔾᔪᑎᓂᒡᓗ: 
           

$ 5,000,000 

ᑲᑎᖦᖢᒋᑦ ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ: 
                                         

$ 5,000,000 

 
 
 
 
 
 
 
 
 
 
 
 
 
 
 
 
 
 
 
 
 

ᑖᓐᓇ ᐊᑦᔨᖓᓂ ᓴᖅᑭᑕᐅᓯᒪᔪ ᐱᔪᓐᓇᐅᑎᖃᖅᑐᒧᑦ ᐅᑭᐅᖅᑕᖅᑐᒥᑦ ᐊᑐᐃᓐᓇᐅᕈᑦᑎᓯᔨᒃ 
©2025 ᓄᓇᕗᑦ ᒐᕙᒪᒃᑯᑦ 

 
 


